
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 2-Ի N 1890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարություն
	21.11.2024 թ.

	
	ԴԽ//37640-2024

	      ՀՀ կառավարության «Հայաստանի Հանրապետության կառավարության 2023 թվականի նոյեմբերի 2-ի N 1890-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ Նախագիծ) առնչությամբ հայտնում ենք հետևյալը․
      ընդհանուր առմամբ ընդունելի համարելով մասնակցային բյուջետավորման իրականացման բարելավմանը միտված Նախագծով նախատեսվող փոփոխությունները, այդուհանդերձ կարծում ենք, որ  անհրաժեշտ է Նախագծում ներառել նաև որոշակի դրույթներ, մասնավորապես.
1. Նախագծի 14-րդ կետում առաջարկում ենք մասնակցային բյուջետավորմամբ ձևավորված ծրագրի համար կազմված սուբվենցիայի հայտի լիազոր մարմնին ներկայացնելու ժամկետը տվյալ տարվա փետրվարի 15-ի փոխարեն սահմանել մինչև տվյալ տարվա մարտի մեկը` նկատի ունենալով մասնակցային բյուջետավորման գործընթացի նախապատրաստական փուլից մինչև իրականացման փուլի աշխատատարությունը, պահանջվող անհրաժեշտ ժամանակն ու 2025թ. արդեն իսկ պիլոտավորվող համայնքների թվաքանակի ավելացումը:

	Ընդունվել է 


	2. Նախագծի 24-րդ կետում առաջարկում ենք ....փաստագրման հարաբերությունները արտահայտությունից հետո լրացնել  , այդ թվում` շինարարական աշխատանքների ավարտական ակտերի ընդունման պահանջները (մասնագիտական կառույցների ներկայացուցիչների ներգրավմամբ շինարարական աշխատանքների ընդունող հանձնաժողովի ձևավորում, օբյեկտի տեխնիկական վիճակի (շահագործման ենթակա լինելու) մասին հանձնաժողովի կողմից համապատասխան հետազննության դրական եզրակացության հիման վրա համայնքի ղեկավարի կողմից ավարտական ակտի հաստատում):
	Ընդունվել է 

	3. Միաժամանակ համայնքներում մասնակցային բյուջետավորման գործընթացի բարելավման տեսանկյունից նպատակահարմար է քննարկել նաև ձևավորված ծրագրերի կատարման ժամկետը տվյալ բյուջետային տարվա ընթացքում  չսահմանափակելու հնարավորությունը, քանի որ տվյալ կարգավորումներով սահմանափակվում են բնակիչների կողմից առաջարկվող գաղափարների շրջանակը, որոնք կարող են լինել ավելի փոքր՝ ոչ կապիտալ այլ ընթացիկ ծրագրեր, իսկ տեղական ինքնակառավարման մարմինների համար կապիտալ ծրագրերը մեկ տարվա ընթացքում ավարտելը որոշակի ռիսկեր է պարունակում՝ պայմանավորված գնումների գործընթացներով, համեմատաբար փոքր և հեռավոր համայնքներում աշխատանքներ կատարելու պատրաստ կապալառուների հետաքրքրվածությամբ, անբարենպաստ եղանակային պայմաններով և այլ օբյեկտիվ պատճառներով։ Հաշվի առնելով այս ռիսկերը՝ հնարավոր է այնպիսի իրավիճակ, որ որոշ համայնքներ հրաժարվեն վերոնշյալ պայմաններով մասնակցային բյուջետավորման գործընթացի նախաձեռնումից։
        Բացի այդ, նպատակահարմար է մշակել մեխանիզմներ, որպեսզի մասնակցային բյուջետավորման գործընթացի շրջանակներում ծրագրերի իրականացման համար սահմանվի մինչև երկու տարի ժամկետ, ինչը թույլ կտա համայնքներին գործընթացի բոլոր փուլերն ավելի արդյունավետ կազմակերպել, հավաքագրել ավելի շատ և որակյալ ծրագրային առաջարկներ, ապա ունենալ ավելի լավ կազմված սուբվենցիոն հայտեր, անհրաժեշտ/բավարար ժամանակ մրցույթների կազմակերպման և որակյալ աշխատանքների (շինարարության) իրականացման համար։ Ի մասնավորի` առաջին տարում կապահովվեն գործընթացի նախապատրաստական փուլից մինչև քվեարկության փուլի ընթացակարգերը, իսկ հաջորդ տարի կմեկնարկվի իրականացման փուլը (շինարարական աշխատանքները)։ 
	Այս համատեքստում վերոնշյալ մոտեցումները եթե հնարավոր չէ կիրառել 2025թ. մասնակցային բյուջետավորման պիլոտավորման պրոցեսոմ, ապա առաջարկում ենք անդրադառնալ հետագա տարիներին բոլոր համայնքներում մասնակցային բյուջետավորման ամբողջական ներդրման պարագայում:
	Ընդունվել է ի գիտություն

  Բարձրացված հարցերին նպատակահարմար է անդրադառնալ և քննարկել 2025թ. մասնակցային բյուջետավորման փորձարկման արդյունքներից ելնելով:

	4. Նախագծի 25-րդ կետում նշված «․․․նախատեսում է ներգրավել մասնագիտական հասարակական միավորումներ։» ձևակերպումը տարընթերցումներից խուսափելու նպատակով առաջարկում ենք շարադրել հետևյալ բովանդակությամբ «․․․ կարող է ներգրավել հասարակական միավորումներ։»:

	Ընդունվել է 


	5. Ինչ վերաբերում է ՀՀ 2025 թվականի բյուջետային գործընթացի շրջանակում մասնակցային բյուջետավորման պիլոտավորման նպատակով շահառու համայնքների ընտրության առաջարկին, ապա նպատակահարմար է գործընթացի փորձարկումն իրականացնել այն համայնքներում, որոնք 2024թ. կամավոր իրականացրել են մասնակցային բյուջետավորման գործընթացներ, այսինքն գործընթացն իրականացնելու համար բավարար փորձառություն ունեն, ինչպես նաև ՀՀ կառավարության 2023 թվականի նոյեմբերի 2-ի N 1890-Ն որոշմամբ 2024թ. ծրագրում ընդգրկված համայնքները:
Կից ներկայացվում է վերոնշյալ համայնքների ցանկը (կցվում է նաև ստորև թվարկված համայնքներում մասնակցային բյուջետավորման գործընթացի իրականացման վերաբերյալ տեղեկատվությունը` 08.10.2024թ. դրությամբ)։
1. ՀՀ Արագածոտնի մարզի Թալին համայնք
2. ՀՀ Արագածոտնի մարզի Ծաղկահովիտ համայնք
3. ՀՀ Արարատի մարզի Մասիս համայնք
4. ՀՀ Արմավիրի մարզի Արաքս համայնք
5. ՀՀ Արմավիրի մարզի Խոյ համայնք
6. ՀՀ Գեղարքունիքի մարզի Գավառ համայնք
7. ՀՀ Լոռու մարզի Վանաձոր համայնք
8. ՀՀ Լոռու մարզի Փամբակ համայնք 
9. ՀՀ Լոռու մարզի Ստեփանավան համայնք
10. ՀՀ Կոտայքի մարզի Բյուրեղավան համայնք
11. ՀՀ Կոտայքի մարզի Հրազդան համայնք 
12. ՀՀ Կոտայքի մարզի Չարենցավան համայնք
13. ՀՀ Շիրակի մարզի Գյումրի համայնք
14. ՀՀ Շիրակի մարզի Ախուրյան համայնք
15. ՀՀ Վայոց ձորի մարզի Արենի համայնք
16. ՀՀ Վայոց ձորի մարզի Եղեգիս համայնք 
17. ՀՀ Տավուշի մարզի Դիլիջան համայնք
18. ՀՀ Արմավիրի մարզի Արմավիր համայնք
19. ՀՀ Արագածոտնի մարզի Աշտարակ համայնք
20. ՀՀ Կոտայքի մարզի Աբովյան համայնք
21. ՀՀ Վայոց ձորի մարզի Ջերմուկ համայնք:

	Ընդունվել է

	1. ՀՀ արդարադատության նախարարություն
	12.12.2024 թ.

	
	/27.3/50570-2024

	1. «Հայաստանի Հանրապետության կառավարության 2023 թվականի նոյեմբերի 2-ի N 1890-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «որոշման» բառից հետո անհրաժեշտ է լրացնել «(այսուհետ՝ որոշում)» բառերը:
	Ընդունվել է 


	2. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2023 թվականի նոյեմբերի 2-ի N 1890-Ն որոշման (այսուհետ՝ Որոշում) 3-րդ կետը շարադրել նոր խմբագրությամբ, համաձայն որի՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը Հայաստանի Հանրապետության 2024 թվականի բյուջետային գործընթացի ժամանակահատվածում տարածվում և փորձարկվում է Հայաստանի Հանրապետության Արագածոտնի մարզի Աշտարակ, Հայաստանի Հանրապետության Արմավիրի մարզի Արմավիր, Հայաստանի Հանրապետության Կոտայքի մարզի Աբովյան և Հայաստանի Հանրապետության Վայոց ձորի մարզի Ջերմուկ համայնքներում, իսկ Հայաստանի Հանրապետության 2025 թվականի բյուջետային գործընթացի ժամանակահատվածում՝ «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշմամբ նախատեսված համայնքներում:
Նախագծի հիմնավորման համաձայն՝ ելնելով մասնակցային բյուջետավորման հետագա խթանման և ավելի մեծ թվով համայնքների ներգրավվածության նպատակահարմարությունից՝ անհրաժեշտություն է առաջացել Որոշմամբ հաստատված կարգի գործողությունը տարածել նաև 2025 թվականի և դրան հաջորդող տարիների բյուջետային գործընթացներում: (…) Համայնքների ցանկը կսահմանվի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշմամբ:
Հարկ է նկատի ունենալ, որ Նախագծի 1-ին կետի 2-րդ ենթակետի կարգավորումը չի համապատասխանում հիմնավորմանը, մասնավորապես՝ կարգավորումից չի բխում, որ որոշման գործողությունը տարածվելու է նաև 2025 թվականին հաջորդող տարիների բյուջետային գործընթացների վրա, ուստի անհրաժեշտ է Նախագծի կարգավորումները և հիմնավորումը համապատասխանեցնել միմյանց:
Բացի այդ, Նախագծի 1-ին կետի 2-րդ ենթակետով նոր խմբագրությամբ շարադրվող Որոշման 3-րդ կետի ««Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշմամբ նախատեսված» բառերն անհրաժեշտ է փոխարինել «Հայաստանի Հանրապետության կառավարության կողմից սահմանված» բառերով՝ նկատի ունենալով, որ Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշումը նոր է նախատեսվում ընդունել:
	Ընդունվել է 

Նախագծի խմբագրված տարբերակում նշվել է, որ Որոշմամբ հաստատված կարգի գործողությունը տարածվում և փորձարկվում է ՀՀ 2025 թվականի բյուջետային գործընթացի ժամանակահատվածում, որին համապատասխան խմբագրվել է նաև Նախագծի հիմնավորումը: Հիմնավորման մեջ նշվել է նաև, որ 2025 թվականին հաջորդող տարիներին գործընթացի համար կարգավորումները կնախատեսվեն ելնելով փորձարկման արդյունքներից: 

	3. Նախագծի 1-ին կետի 3-րդ ենթակետում նոր խմբագրությամբ շարադրվող Որոշման Հավելվածի 3-րդ կետում «ընթացքում» բառից հետո անհրաժեշտ է լրացնել «:» կետադրական նշանը: 
	Ընդունվել է 
Նախագիծը խմբագրվել է:

	4. Նախագծի 1-ին կետի 8-րդ ենթակետի ա. պարբերության «փոխարինել» բառից առաջ անհրաժեշտ է լրացնել «բառերը» բառը:
	Ընդունվել է 
Նախագիծը խմբագրվել է:

	5. Նախագծի 1-ի կետի 8-րդ ենթակետի գ. պարբերությամբ Որոշման հավելվածի 14-րդ կետում լրացվող նոր նախադասության «ընդգրվել» բառն անհրաժեշտ է փոխարինել «ընդգրկվել» բառով:
	Ընդունվել է 
Նախագիծը խմբագրվել է:

	6. Նախագծի 1-ին կետի 9-րդ ենթակետում «23-րդ» բառից հետո անհրաժեշտ է լրացնել «կետը» բառը:
	Ընդունվել է 
Նախագիծը խմբագրվել է:

	7. Նախագծի 1-ին կետի 11-րդ ենթակետով Որոշման Հավելվածի 25-րդ կետում լրացվող նոր նախադասությունների համաձայն՝ մասնակցային բյուջետավորմամբ ձևավորված ծրագրերի իրականացման ընթացքի և տրամադրված սուբվենցիաների նպատակային օգտագործման վերաբերյալ տեղեկատվությունը յուրաքանչյուր ամսվա պարբերականությամբ համայնքի ղեկավարի կողմից հրապարակվում է համայնքի պաշտոնական կայքում: Գործընթացին մասնակից յուրաքանչյուր համայնք, մասնակցային բյուջետավորման իրազեկման և հանրային վերահսկողության նպատակով, կիրառելով թափանցիկ և մրցակցային մեխանիզմներ, կարող է ներգրավել հասարակական միավորումներ։ Սույն դեպքում, անհրաժեշտ է հստակեցնել, թե ինչ կարգով է իրականացվելու հասարակական միավորումների ներգրավումը: 
	Ընդունվել է
Հստակեցվել է, որ մասնակցային բյուջետավորման իրազեկման և հանրային վերահսկողության նպատակով հասարակական միավորումների ներգրավումը կարող է իրականացվել համայնքի ֆինանսական հնարավորությունների սահմաններում: 


	8. Նախագծի 1-ին կետի 13-րդ ենթակետի ա. և բ. պարբերություններում «պարբերություններում» բառն անհրաժեշտ է փոխարինել «պարբերության» բառով, իսկ Նախագծի 1-ին կետի 13-րդ ենթակետի բ. պարբերության «թիվը և տառը» բառերն անհրաժեշտ է փոխարինել «բառերը» բառով:
	Ընդունվել է 
Նախագիծը խմբագրվել է:

	9. Միաժամանակ, հաշվի առնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: (…)՝ անհրաժեշտ է Նախագիծը լրացուցիչ հիմնավորել, քանի որ հիմնավորման մեջ նշվում է, թե ինչ փոփոխություններ և լրացումներ են կատարվում, սակայն պարզ չեն այն խնդիրները, որոնք հիմք են տվել մշակելու սույն նախագիծը: 
	Ընդունվել է 
Նախագծի հիմնավորման մեջ նշվել են այն խնդիրները, որոնք հիմք են տվել մշակելու Նախագիծը:














